HILLS

|

H prmaw
Hhgst




_%m (f?ﬁm @?@ém




1 Langji U e pyen yu su

LANGJI U E PYEN YU SU (1I)

ANGIJI U e.... anhte a tsawra ai sin hpra amyu ninga ai buga shara shagu de bai pyen yu yu
L su.... Anhte a mungdan shara shagu Bum hkaraw, Hkanu, Hkashi, Hpun Kawa, Nam nga
Dusat yawng gara hku rai nga ma ai kun? Shara shagu hkan nga nga ai anhte amyu sha ni
yawng gaw hkamja nga ma ai kun? Machyi makaw jamjau nga ma ai kun? Zinli zindam hkrum nga
ma ai kun? Myit masin salum gahpra gachya rai nga ma ai kun? Yawng azing ayang sa yu nna bai
htang wa rit. Htet dat ai ga ni mung anhte a amyu sha ni yawng chye na ra hkra tsun shana da su....

Langji U e.. Jinhpaw amyu sha ni nga ai shara Sam Mung dingdung daw maga de shawng
rawt sa yu su. Lashio, Sinli, Kutkai, Nam Hpakka, Maw Tawng, Mung Yu, Mu Se, Nam Tau,
Pang Sai, Wan Ding, Kyu Huk, Mong Gu, Hpawng Seng, Nam Hkyek, Nam Hkawng, Haw
Wa, Shau Haw, Mong Si (Mung Ji), Mong Hom, Kokang, Tang Yan, May Myo, Nam Tu,
shara shagu atsawm pyen gawai yu su. Dai shara hkan nga ai anhte a myu tsaw sin hkrat amyu sha ni
gaw yawng hkamja nga ma ai kun? Hkai lu hkai sha galaw lu galaw sha lam gaw manu nga ma ai
kun? Hkawm sa hkawm wa lam hkan gaw ngwi pyaw nga ma ai kun?,

Namsi sun galaw ai ni gaw, tinang sun kaw pru ai namsi namsaw ni hpe atsawm lu di dut
sha ma ai kun? Shaning shagu na namsi namsaw ni gaw grau grau kaja wa hkra lu galaw ma ai kun?
Miwa Mung kagat let dut lu dut sha lam, ja hpaga ga nga ai ni gaw ngwi ngwi pyaw pyaw hte dut lu
dut sha lam lu galaw nga ma ai kun? Langji U e atsawm sha sa yu su. Bai n'na, nawku makam
masham lam hta gaw myit hkrum mangrum hte arau rai nga ma ai kun? Shada da n'ging hka Karai hta
tsawra myit langai hte gaw myit hkrum nga ma ai kun? Lamu marang katsi kahtet gaw mung masha
yawng a matu htap htuk nga ai kun? atsawm sa yu su, Langji U e.........

Ya ten laika hpaji sharin nga ai tsawra dik ai kanau kasha jawngma ni yawng gaw hpaji laika
hpe grai shakut nga ma ai kun? Langji U e..dai ma ni yawng a salum kata du hkra mung shang yu yu
u. Dai myu tsaw jawngma ni a myit kata kaw hpaji laika hpe shani shana shakut n'na, amyu sha ting
a manu dan ai shayi shadang sha ni tai hkra shakut na ngu ai myit gaw rawng nga ma ai kun? Amyu
hpe tsawra let amyu-ting a salum sin hkrat tai nna, amyu a galu kaba lam shagu hta hkum hkrang
ap nawng let, da-ting shakut na ngu ai myit gaw rawng nga ma ai kun?.

Tinang amyu sha ni a ji woi ji wa ni nga lai wa sai ndai shara hpe asak ap nawng let galoi
raitim makawp maga na, ndai ga hpe jahten hkinjang ai kadai rai rai, gasat na lam hte, tinang buga
hpe tinang a lata hta tut nawng rai nga lu hkra, magrau grang ai myit hte asak nawng let makawp
maga na ngu ai myit gaw, salum sin hkrat myu tsaw shayi shadang Ramma yawng a myit hta rawng
nga ai kun? atsawm sha shang yu su Langji Uee........

Du Magam myit rawng let, amyu sha yawng a gawng malai tai na, Mungdan hpe makawp
maga na nga ai, magrau grang ai shayi shadang sha kade daram nga ai kun? atsawm she yu yu u... Bai
w'na, laika hpaji sharin ram tim, sut masa a majaw jawng n'lu lung ai Ramma ni naw nga ai kun? jut

shingnawm shagu naw pyen gawai yu u.. Yi sun hkauna n lu nna jam jau nga ai ni nga ma ai kun?amyu
sha yawng hpe naw she kawan yu u, Langji Uee....

Hpri tawng lang ai hpyen wa nau jahkrit shama ai majaw hkum hkrang myit masin yawng
hten mat nna, machyi makaw byin nga ai ni kade naw nga ma ai kun? Hpyen wa kun? jinghku shada
da kun? roi rip dip sha hkrun nna, machyi madai nga ai ni mi naw nga nga ma ai kun? atsawm she
sagawn yu yu u. Hpyen wa hte bawng nna, anhte amyu sha ni a tsit tsawm la ai bum jinghkang kaw
e mungkan ting a hpyen rai nga ai ""KANI YI'' ni hpe mi makoi n'na, lagu lagut rai galaw nga ma ai
kun? lama nga yang gaw dai masha ni yawng hpe "MYU TSAW SALUM" a tsawra myit 'Katsi
Numri" hpe n'tsang hpyen let, "N'bung N'li" hku gat ya n'na, htawm hpang de gaw dai zawn re ai
Mungkan masha yawng a hpyen hpe n'galaw sana ngu ai shawang amyit rawng lu na matu, shanhte
a masin salum ni hpe kashin dat ya u, Langji U e..(Kani hpyen hpe rau rawt gasat ga).

hpe sha, grau grau tsawra yu kaba ai hte, tinang amyu ga hpe sha shaga nga ma ai lam na lu

ai. Langji U e naw pyen yu su, ya mung moi na zawn sha tinang amyu ga ga, tinang amyu
n'sen hpe grau grau manu shadan nga ma ai kun? naw she yu yu u. (Hpa mi raitim, "JET" ai gaw
manu dan nga ai, "N'JET" ai gayau ai gaw manu n'dan ai). Tinang a ga hpe manu shadan,
tinang htunghkring hpe arawng la, tinang amyu hte tinang buga hpe makawp maga na gaw amyu sha
shagu a lit rai nga ai ngu tsun ya rit. Moi shawng na lang e, anhte a sai daw sai chyen Jinghpaw
wunpawng amyu sha ni shanu nga ai, Sam Mung dingdung daw shara ni de nang Langji U n Iu sa du
lu ai lam hpe mung amyu sha kaji kaba yawng hpe tawngban ga tsun na matu hkum malap Iu yaw
LangjiUe...

K utkai hte Lashio mare kaba hkan na Jinghpaw Wunpawng Amyu sha ni gaw tinang amyu ga

Bai nna, Tinang amyu, tinang buga hpe makawp maga ai gaw mara n nga n hten! arawng mi
she arainganare. ""Magam Amyu'" jet jang gaw tinang amyu hte tinang a mungdan a matu "Magam
Myit" hte asak ap nawng let makawp maga nga ra ai hpe dum chye ra ai. Dai zawn re ai myu tsaw
mung tsaw myit hte hpring nga ai shayi shadang sha ni hpe gaw amyu sha ni yawng e hkungga jaw
let, arawng la shagrau sha-a nga ga ai ngu, n'malap hkra naw tsun dan ya rit, Langji U e.....

Bai, Myu tsaw ai share shagan shadang sha, Mahtu Naw nga ai shara de mung she pyen yu
su. Shanhte gaw amyu sha ni a galu kaba lam hta gara hku woi awn galaw nga ma ai kun? hpaga
yumga, ga lu ga sha, lam hte hkai lu hkai sha, ai lam ni hpe gara hku galaw nga ma ai kun? amyu sha
ni hpe gara hku woi awn zinlum ai lam galaw nga ma ai kun?. Tinang Mungdan hpe gara hku
makawp maga ai lam galaw nga ma ai kun?. Shi shanu nga ai buga shara makau grupyin hkan e
"KANT" hkai nga ma ai nga n'na tsun jahta nga ma ai, teng nga ai kun? Langji U e..dingyang pyen
sa nna she azin ayang sa mada yu su. Amyu sha lam she sharawt ga ngu yang, kani hkai na lam hpe
she bai woi galaw nga ai rai yang gaw, amyu sha ni hpe hkan jahten ai lam she rai na re ngu naw sa
tsun dan ya rit. Shing n rai, amyu sha yawng hpe hpaga yumga hte hkai Iu hkai sha magam bungli lam
ni hta, hpu Shawng hpu Ba, Kahpu Bawk shara kaw nna woi awn ningbaw tai let, lam woi nga ai
kun? makau grup yin na amyu sha yawng a matu shawng lam kaw tsap let makawp maga nga ai kun?
naw she sa yusu Langji Ue.....

